
	N 01/27.2/11570-2022

	1. Նախագծի նախաբանում որպես իրավական ակտի ընդունման իրավական հիմք նշված է Հայաստանի Հանրապետության կառավարության 2022 թվականի փետրվարի 17-ի N 169-Լ որոշման 2-րդ կետը:
Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը` նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Վերոգրյալ կարգավորման բովանդակությունից պարզ է դառնում, որ ներքին իրավական ակտի ընդունման համար որպես իրավական հիմք կարող է հանդիսանալ միայն նորմատիվ իրավական ակտը:
Ուստի, նկատի ունենալով վերոգրյալը՝ Նախագծի նախաբանում անհրաժեշտ է հղում կատարել այն նորմատիվ իրավական ակտին, որի հիման վրա նախատեսվում է ընդունել Նախագիծը:
	
Ընդունվել է

	2. Նախագծի 4-րդ կետով առաջարկվում է Արցախի Հանրապետության բնակարանային հարցերի կոմիտեի նախագահին՝ Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի պոտենցիալ շահառու հանդիսացող ընտանիքների՝ Արցախի Հանրապետության կառավարության կողմից իրականացվող բնակարանային ապահովության պետական աջակցության որևէ ծրագրի շահառու չհանդիսանալու մասին Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայության հարցումներին պատասխանել 7 աշխատանքային օրվա ընթացքում։ 
Այս առումով հարկ ենք համարում նշել, որ Նախագծի 4-րդ կետում հստակեցման կարիք ունի այն հարցը, թե հիշյալ կետում նշված 7 աշխատանքային օրվա ժամկետը որ պահից սկսված է հաշվվելու:
	Ընդունվել է

	3. Նախագծին կից ներկայացված N 1 հավելվածում գլուխների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասում սահմանված կարգավորման պահանջներին, համաձայն որոնց՝  նորմատիվ իրավական ակտի բաժիններն ու գլուխները համարակալվում են արաբական թվանշաններով:
	Ընդունվել է

	4. Նախագծին կից ներկայացված N 1 հավելվածի 2-րդ կետի 2-րդ ենթակետում Հայաստանի Հանրապետության կառավարության 2022 թվականի փետրվարի 17-ի թիվ 169-Լ որոշման (այսուհետ նաև՝ Որոշում) 4-րդ կետին կատարված հղումն անհրաժեշտ է վերանայել՝ նկատի ունենալով այն հանգամանքը, որ հիշյալ դեպքում խոսքը Որոշմամբ հաստատված հավելվածի 4-րդ կետի մասին է: 
Նույն դիտարկումը վերաբերելի է նաև Նախագծին կից ներկայացված հավելվածներում նախատեսված համանման այլ կարգավորումներին, որոնցով ըստ էության հղում է կատարվում ոչ թե Որոշման, այլ` վերջինիս հավելվածում ամրագրված կարգավորումներին:
	
Ընդունվել է

	5. Նախագծին կից ներկայացված N 1 հավելվածի 2-րդ կետի 3-րդ ենթակետում առաջարկում ենք վերանայել «սույն կարգի հաստատումից հետո տրամադրված հիփոթեքային վարկ» բառերը:
Վերոգրյալի համատեքստում, հարկ ենք համարում նշել, որ եթե խոսքը տվյալ դեպքում Նախագծի ուժի մեջ մտնելուց հետո տրամադրվող վարկերի մասին է, ապա Նախագծին կից ներկայացված N 1 հավելվածի 2-րդ կետի 3-րդ ենթակետում անհրաժեշտ է նշել որոշման ուժի մեջ մտնելուց հետո տրամադրվող վարկերի մասին:
	Ընդունվել է

	6. Նախագծին կից ներկայացված N 1 հավելվածի 2-րդ կետի 6-րդ ենթակետով առաջարկվում է նախատեսել «Վարկային պայմանագիր» հասկացության սահմանումը, այն է՝ Վարկային պայմանագիր՝ Ծրագրի ներքո հիփոթեքային վարկի, ինչպես նաև Ծրագրով նախատեսված դեպքերում՝ վերանորոգման վարկի վերաբերյալ Կազմակերպության և Շահառուի միջև կնքված վարկային պայմանագիր:
Այս առումով հարկ ենք համարում նշել, որ Նախագծին կից ներկայացված N 1 հավելվածի 2-րդ կետի 6-րդ ենթակետում նշվում է Ծրագրով նախատեսված դեպքերում՝ վերանորոգման վարկի վերաբերյալ Կազմակերպության և Շահառուի միջև կնքված վարկային պայմանագրի վերաբերյալ, մինչդեռ, Նախագծին կից ներկայացված N 1 հավելվածի 2-րդ կետի 6-րդ ենթակետում նշված Ծրագիրը, որը հաստատվել է Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ՝ վերանորոգման վարկի վերաբերյալ կարգավորումներ չի նախատեսում:
Ուստի, նկատի ունենալով վերոգրյալը՝ հարկ ենք համարում նշել, որ Նախագծում նախատեսված կարգավորումներն անհրաժեշտ է վերանայել՝ դիտարկելով Հայաստանի Հանրապետության կառավարության 2022 թվականի փետրվարի 17-ի N 169-Լ որոշմամբ սահմանված կարգավորումների համատեքստում:
	
Ընդունվել է

	7. Նախագծին կից ներկայացված N 1 հավելվածի 2-րդ կետի 7-րդ ենթակետում «16-րդ կետի 1-3-րդ կետերով» բառերն անհրաժեշտ է փոխարինել «16-րդ կետի 1-3-րդ ենթակետերով» բառերով: Նույն դիտակումը վերաբերելի է նաև Նախագծին կից ներկայացված N 2 հավելվածի 2-րդ կետի 6-րդ ենթակետին:
	Ընդունվել է

	8. Նախագծին կից ներկայացված N 1 հավելվածի 2-րդ կետի 10-րդ ենթակետով առաջարկվում է նախատեսել «Պայմանագիր» հասկացության մեկնաբանությունը, այն է՝ Ծրագրի շրջանակներում Ծառայության և Կազմակերպության միջև կնքված՝ նույն որոշման 3-րդ կետով սահմանված համագործակցության պայմանագիր:
Այս առումով հարկ ենք համարում նշել, որ Նախագծին կից ներկայացված N 1 հավելվածի 2-րդ կետի 10-րդ ենթակետում անհրաժեշտ է վերանայել Նախագծի 3-րդ կետին կատարված հղումը՝ նկատի ունենալով այն հանգամանքը, որ Նախագծի 3-րդ կետում համագործակցության պայմանագրի վերաբերյալ դրույթները բացակայում են:
	Ընդունվել է

	9. Նախագծին կից ներկայացված N 1 հավելվածի 3-րդ կետի 5-րդ ենթակետում «CBANet» եզրույթի կիրառումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջներին, համաձայն որոնց՝  նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
Նույն դիտարկումը վերաբերելի է նաև Նախագծին կից ներկայացված N 2 հավելվածի 14-րդ կետին:
	Ընդունվել է

	10. Նախագծին կից ներկայացված N 1 հավելվածի Ձև N 1-ում «անշարժ գույքի ձեռք բերման» բառերն անհրաժեշտ է փոխարինել «բնակելի անշարժ գույքի ձեռքբերման» բառերով՝ նկատի ունենալով Նախագծին կից ներկայացված N 1 հավելվածի 2-րդ կետի 3-րդ ենթակետում նախատեսված կարգավորումները:
Սույն դիտողությանը համապատասխան՝ հիմք ընդունելով նաև «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, համաձայն որոնց՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ հարկ ենք համարում նշել, որ ներկայացված Նախագծում անհրաժեշտ է ապահովել «անշարժ գույքի ձեռքբերում» և «բնակելի անշարժ գույքի ձեռքբերում» բառերի միատեսակ կիրառությունը՝ համապատասխան հոլովաձևերով:
	Ընդունվել է

	11. Նախագծին կից ներկայացված N 1 հավելվածի Ձև 2-ի վերնագիրն անհրաժեշտ է համապատասխանեցնել Նախագծին կից ներկայացված N 1 հավելվածի 3-րդ կետի 5-րդ ենթակետում ամրագրված կարգավորման բովանդակությանը, համաձայն որի՝ Շահառուի հետ համապատասխան Վարկային պայմանագիր կնքելուց և հիփոթեքային վարկը փաստացի հատկացնելուց հետո, Կազմակերպությունը CBANet միջբանկային ցանցի միջոցով Ծառայությանն է տրամադրում Շահառուին տրամադրած հիփոթեքային վարկի գծով վճարման ժամանակացույցն ու վճարումն իրականացնելու համար անհրաժեշտ այլ տեղեկությունները՝ N 2 ձևին համապատասխան:
	Ընդունվել է

	12. Նախագծին կից ներկայացված N 1 հավելվածի Ձև 2-ում ներկայացված ցանկում ամրագրված կարգավորումներն առաջարկում ենք համարակալել:
	Ընդունվել է

	13. Նախագծին կից ներկայացված N 1 հավելվածի Ձև 2-ում նշվում է, որ Կազմակերպությունը հավաստում է, որ Ծրագրի մեկնարկի օրվա դրությամբ վերջին 12 ամիսների ընթացքում անշարժ գույքը կամ հողատարածքը չի հանդիսացել շահառու ընտանիքի որևէ անդամի հետ փոխկապակցված անձի սեփականությունը, այդ թվում՝ չի պատկանել բաժնային սեփականությամբ:
Այս առումով հարկ ենք համարում նշել, որ Նախագծին կից ներկայացված N 1 հավելվածի Ձև 2-ում ներկայացված Ցանկում նշված հիշյալ տեղեկության բովանդակությունն անհրաժեշտ է համապատասխանեցնել Հայաստանի Հանրապետության կառավարության 2022 թվականի փետրվարի 17-ի N 169-L որոշման հավելվածի 15-րդ կետի 13-րդ ենթակետում ամրագրված կարգավորման բովանդակությանը, համաձայն որի՝ Ծրագրի հիմնական պայմաններն են՝ (…) Ծրագրի մեկնարկի օրվա դրությամբ վերջին 12 ամիսների ընթացքում ձեռք բերվող անշարժ գույքը կամ հողատարածքը չի հանդիսացել շահառու ընտանիքի որևէ անդամի սեփականությունը, այդ թվում չի պատկանել բաժնային սեփականությամբ:
Նույն դիտարկումը վերաբերելի է նաև Նախագծին կից ներկայացված N 1 Հավելվածի N 2 Ձևում նշված այլ տեղեկություններին:
	Ընդունվել է

	14. Նախագծին կից ներկայացված N 1 հավելվածի Ձև 2-ում Հայաստանի Հանրապետության կառավարության 2015 թվականի մարտի 19-ի N 596-Ն որոշմանը կատարված հղումն առաջարկում ենք վերանայել՝ համապատախանեցնելով «Նորմատիվ իրավական ակտերի մասին» օրենքի 17-րդ հոդվածի 8-րդ մասում ամրագրված կարգավորման պահանջներին՝ համաձայն որոնց՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Նույն դիտարկումը վերաբերելի է նաև Նախագծին կից ներկայացված N 2 հավելվածի 6-րդ կետի 8-րդ ենթակետին:
	Ընդունվել է

	15. Նախագծին կից ներկայացված N 2 հավելվածի վերնագրում անհրաժեշտ է նշել, որ խոսքը պայմանագրի օրինակելի ձևի մասին է՝ նկատի ունենալով Նախագծի 2-րդ կետով առաջարկվող կարգավորումը, որով նախատեսվում է հաստատել Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի իրականացման շրջանակներում Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայության և առևտրային բանկերի ու վարկային կազմակերպությունների միջև համագործակցության պայմանագրի օրինակելի ձևը՝ համաձայն հավելված N 2-ի։
	Ընդունվել է

	16. Նախագծին կից ներկայացված N 2 հավելվածի 2-րդ կետում «Սույն կարգում» բառերն անհրաժեշտ է վերանայել՝ նկատի ունենալով այն հանգամանքը, որ հիշյալ հավելվածով նախատեսվում է հաստատել պայմանագրի օրինակելի ձևը:
	Ընդունվել է

	17. Նախագծին կից ներկայացված N 2 հավելվածի 2-րդ կետի 3-րդ ենթակետում անհրաժեշտ է վերանայել «սույն կարգի հաստատումից հետո տրամադրված հիփոթեքային վարկ» բառերը՝ նկատի ունենալով այն հանգամանքը, որ Նախագծին կից ներկայացված N 2 հավելվածով նախատեսվում է հաստատել պայմանագրի օրինակելի ձևը և տվյալ պարագայում պարզ չէ թե հիշյալ ենթակետում ինչ կարգի մասին է խոսքը:
Նույն դիտարկմանը համապատասխան անհրաժեշտ է վերանայել նաև Նախագծին կից ներկայացված N 2 հավելվածի 6-րդ կետի 1-ին ենթակետում նշված «սույն որոշման հավելված N 1-ի Ձև N 2-ին համապատասխան» բառերը: 
	Ընդունվել է

	18. Նախագծին կից ներկայացված N 2 հավելվածի 6-րդ կետի 13-րդ ենթակետում հստակեցման կարիք ունի այն հարցը, թե հիշյալ ենթակետում նախատեսված 6-ամսյա պարբերականությամբ հաշվետվություն ներկայացնելու պահանջը որ պահից սկսված է հաշվվելու:
Բացի այդ, հիշյալ ենթակետում ամրագրված կարգավորումը շարադասության տեսանկյունից անհրաժեշտ է վերանայել՝ համապատասխանեցնելով Նախագծին կից ներկայացված N 2 հավելվածի 6-րդ կետի բովանդակությանը:
	Ընդունվել է

	2. ՀՀ Կենտրոնական բանկ
	10.03.2022թ.

	
	N 06.7-07/0176-22

	1. «Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի իրականացման կարգը, ծրագրի իրականացման շրջանակներում Հայաստանի Հանրապետության աշխատանքի և սոցիալական հարցերի նախարարության Միասնական սոցիալական ծառայության և առևտրային բանկերի ու վարկային կազմակերպությունների միջև համագործակցության պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) աշխատանքային կարգով քննարկվել է Հայաստանի Հանրապետության կենտրոնական բանկի, Հայաստանի Հանրապետության աշխատանքի և սոցիալական հարցերի նախարարության և վերաֆինանսավորող ընկերությունների հետ։
Քննարկման արդյունքում ներկայացված բոլոր առաջարկություններն ընդունվել են Հայաստանի Հանրապետության աշխատանքի և սոցիալական հարցերի նախարարության կողմից և դրանք ներառվել են լրամշակված Նախագծում։
Հաշվի առնելով վերոնշյալը՝ հայտնում ենք, որ լրամշակված Նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի։

	 
Ընդունվել է ի գիտություն


	3. ԱՀ բնակարանային հարցերի կոմիտե
	18.03.2022թ.

	
	N 01/413-22

	1. Նախագծի 3-րդ կետի 2-րդ ենթակետի «Արցախի Հանրապետության տարածքային կառավարման և ենթակառուցվածքների նախարարության, շրջվարչակազմի ղեկավարի և համայնքների ղեկավարների տրամադրած շահառուների տվյալները, ինչպես նաև» բառերը հանել, քանի որ նշված մարմինները շահառուների հաշվառում չեն իրականացնում, այն իրականացնում է միայն Արցախի Հանրապետության բնակարանային հարցերի կոմիտեն։
	Չի ընդունվել 
Նախագծի 3-րդ կետի 2-րդ ենթակետով նախատեսված է ՀՀ կառավարության 2022թ. փետրվարի 17-ի թիվ 169-Լ որոշմամբ հաստատված ծրագրի պոտենցիալ շահառուների, այլ ոչ թե Արցախի Հանրապետության կառավարության կողմից իրականացվող ծրագրերի շահառուների տվյալների տրամադրում Արցախի Հանրապետության տարածքային կառավարման և ենթակառուցվածքների նախարարության, շրջվարչակազմի ղեկավարի և համայնքների ղեկավարների կողմից։

	2. Նախագծում ներառել պայման, որ ծրագրի շահառուն Արցախի Հանրապետության տարածքում բնակարան կամ բնակելի տուն (այսուհետ՝ անշարժ գույք) ձեռք բերելու համար կարող է օգտվել ծրագրից, եթե ձեռք բերվող անշարժ գույքն Արցախի Հանրապետության քաղաքացի հանդիսացող վաճառողի միակ սեփականությունը (համասեփականություն) չէ։ Նշված դրույթի բացակայության պատճառով Արցախի Հանրապետության քաղաքացին կարող է վաճառել Արցախի Հանրապետության տարածքում իրեն պատկանող միակ անշարժ գույքը և տեղափոխվել այլ բնակության վայր, ինչը հակասում է հետպատերազմական իրավիճակում Արցախի Հանրապետության կառավարության որդեգրած քաղաքականությանը։
	Չի ընդունվել 
ՀՀ կառավարության 2022թ. փետրվարի 17-ի թիվ 169-Լ որոշմամբ հաստատված ծրագրի շրջանակներում խրախուսվում է Արցախի Հանրապետությունում բնակելի անշարժ գույքի ձեռքբերումն ու անհատական բնակելի տների կառուցումը և տեղահանված բնակչության վերադարձն իրենց բնակավայրեր, ինչին առաջարկվող պայմանի առկայությունը կարող է խոչընդոտել։

	3. Նախագծում նախատեսել նաև, որ քաղաք Բերձորի շահառուներն Արցախի Հանրապետության տարածքում ծրագրից օգտվելու համար կարող են ծրագրի պայմաններին համապատասխան՝ անշարժ գույքը ձեռք բերել քաղաք Ստեփանակերտից, իսկ մնացած շահառուները՝ Արցախի Հանրապետության իրենց նախընտրած շրջաններից։
	Չի ընդունվել 
ՀՀ կառավարության 2022թ. փետրվարի 17-ի թիվ 169-Լ որոշմամբ հաստատված ծրագրով շահառուների շրջանակը սահմանված չէ ըստ շրջանների, իսկ ձեռք բերվող անշարժ գույքի կամ անհատական բնակելի տան գտնվելու վայրին առնչվող սահմանափակումները սահմանված են 169-Լ որոշման հավելվածի 10-12-րդ կետերով, այլ սահմանափակումներ չեն նախատեսվում։ 

	4. ՀՀ ֆինանսների նախարարություն
	22.03.2022թ.

	
	N 01/8-4/4552-2022

	1. Նախագծով նախատեսվում է ՀՀ աշխատանքի և սոցիալական հարցերի նախարարության Միասնական սոցիալական ծառայության կողմից տրամադրվող Սերտիֆիկատի գործողության ժամկետ սահմանել 365 օրացուցային օր՝ հաշված տրամադրման օրվանից, սակայն ո՛չ Նախագծից, ո՛չ կից ներկայացված նյութերից պարզ չէ՝ արդյոք Սերտիֆիկատի ժամկետը ենթակա է երկարաձգման, թե՝ ոչ:
	Ընդունվել է

	2. Հիմք ընդունելով ՀՀ քաղաքացիական օրենսգրքի 466-րդ հոդվածը՝ առաջարկում ենք Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի իրականացման շրջանակներում ՀՀ աշխատանքի և սոցիալական հարցերի նախարարության Միասնական սոցիալական ծառայության և առևտրային բանկերի ու վարկային կազմակերպությունների միջև համագործակցության պայմանագրի օրինակելի ձևի 11-րդ կետում «համաձայնությամբ» բառից հետո լրացնել «պայմանագրի էական խախտման կամ օրենքով կամ պայմանագրով նախատեսված այլ դեպքերում:» բառերը:
	Ընդունվել է



